Урокым Звенигово район Эсмекпляк кыдалаш школышто  марий йылмым да литературым туныктышо Максимова Любовь Викторовна ямдылен.

Теме: Тыглай да кыдежан ойлончо.
        Урокын типше: у шинчымашым налме урок.
        Урокын цельже: тыглай да кыдежан ойлончо- влак нерген  тунемше-влакын шинчымашыштым келгемдаш; тыгай ойлончо – влакым икте-весышт деч ойырен мошташ туныкташ.
        Урокын задачыже – влак: 
туныктымо: тыглай да кыдежан ойлончо -  влак нерген шинчымашым умбакыже шуараш; чарналтыш палым шындымашым рашемдаш;
моштымаш: мужыр дене, группышто пашам ыштыме навыкым вияндаш; йоча-влакын творческий шÿлышыштым вияҥден колташ, йылме лывыргылыкым шуараш.
воспитательный: теле пÿртÿсын моторлыкшым ужын, тудын «чонан» улмыжым шижаш туныкташ, Мичурин –Азмекейын сылнымут мастарлыкше дене палдараш, тудын текстше – влакын сылнылыкыштым, чаткалыкыштым шижаш туныкташ.
         Метод ден приём - влак: ваш кутыраш келыштарыме диалог, учебник гыч паша - влак, картычке-влак дене паша, тест.
        Оборудований: проектор, презентаций, картычке-влак, А.Мичурин – Азмекейын «Пӱртӱс муро» книгаже, писательын портретше.

        2.Марий орфографий мутер /Йылмым, литературым да историйым научнын шымлыше В.М.Васильев лӱмеш марий институт.- Йошкар-Ола, 2011.

                                              Паша радам
1.  Орг. момент. 1 слайд.
- Поро кече, йолташ – влак. Айста  окнашке ончалына. Могай пагыт уремыште озалана? (Теле лишемеш). Уремыште йӱштӧ гынат, мемнан шӱм –чоннан шокшыжо чыланамат ырыктыже  да ласкалык шӱлышым пӧлемышкына пуртыжо.
Айста слайдышке ончалына. Мый тыланда калыкмутын тӱналтышыжым каласем, те мучашлышаш улыда.
 Айдемым паша …. (чапландара).
Айдемым пашаж гыч … (палат).
2 слайд.
- Мо нерген тиде калыкмут – влак улыт? (Айдеме да тудын пашаже). 
- Чынак,  айдеме паша гоч пагалымашым сулен налеш. Айста меат таче  кыртмен пашам ышташ тӱналына.
Эпиграф:
Айдеме  могай тый онай улат! 
(А.Петрова).
2. Мӧнгысӧ пашам тергымаш.
Тетрадеш числам возена.
А). Эпиграф дене паша. Айдеме могай тый онай улат! 
- Кузе те шонеда, молан тыгай эпиграфым уроклан келыштарыме?  Мо нерген ме таче ойлаш тӱналына? (Айдеме да тудын пашаже).
- Тӱткын эпиграфым лудын лекса. Чыла верыштыже мо? Ала иктаж- мо огеш сите? (Йоча-влак чарналтыш пале укем палемдат) Чарналтыш палым шынден,  ойлончым возен налыт.
Заданий: Ойлончышто савырныммутын вержым вашталтен лудса, тыгодым чарналтыш палым шындымым умылтарыза (у).
3 слайд.
Мутер паша. «Онай» мутым рушла каласыза, ик муткылыдшым чоныза. (Онай паша)

Б) -Ынде айста теорийым ушештарена. Мый тыланда правилым каласем, те «чын» але «йонылыш» каласышаш улыда. ( «Да», «уке» приём).
4 слайд.
1. Савырныммут – кӧлан але молан ойлымым ончыктышо мут але муткылдыш. (Да).
2. Грамматический  рӱдӧ – тиде подлежащий да определений. (Уке).
3. Распространенный огыл ойлончышто подлежащий ден сказуемый деч посна ешарыме  член уло. (Уке).
4. Ойлончын икгай членже икгай йодышлан вашмутым пуа да ойлончын ик членже денак кылдалт шога. (Да).
5 слайд.
В).  Тест форман пашам шуктымаш.
1. Палемдыме мут ойлончышто могай член лиеш?
Чӱчкыдын южышто ош лыве тӱшка чонештылеш. (А.Мичурин – Азмекей).
А. подлежащий
Б. умландарыше член
В.дополнений

2. Тиде ойлончышто икгай член – влак могай член лийыт?
Чара пасу ӱмбалне куржталше мардеж корныенын нер мучашыжым, пылышыжым, шӱргыначкажым чывыштал эрта. (А.Мичурин – Азмекей).
А) дополнений
Б) определений
В) сказуемый

Мутер паша: корныен – путник
                         шӱргыначка - щёки

3. Кудо икгай членан  ойлончышто чарналтыш палым йонылыш палемдыме?
А) Пӧрдшӧ мардеж айдеме – влакын илемлашкышт миен лектеш, оралте йыр урмыж куржталеш. (А.Мичурин – Азмекей).
Б) Чодырасе янлык – влак , ден кайыквусо шканышт утларак келшыше верлаш куснат. (А.Мичурин – Азмекей).
В) Йӱштӧ Кугыза оралтысе пырням, пушенгылам шолт-шолт перкала.               (А.Мичурин – Азмекей).

4.  Ойлончо тӱналтыште верланыше савырныммутан ойлончым ончыктыза.
А) Чеверын, чеверын, кенеж! Салам, шӧртньӧ шыже!
Б) Тудо, Николай Сидырыч, вершӧрым сайын пала.
В) Шочмо мландем! Тау тынар мотор улметлан!
(А.Мичурин – Азмекей)
6 слайд
(Вашмут- влак:
1-Б
2-А
3- Б
4- В)
(Мужыр дене вашла тергымаш.)
Аклыме нормо:
0 йонылыш – «5»
1 йонылыш – «4»
2 йонылыш – «3»
Шукырак – «2»
7 слайд.
- Йоча- влак, кӧн текстла гыч пример – влакым налме? (А.С.Мичурин – Азмекейын. Тудым арам огыл «пӱртӱс мурызо» маныт,  вет  лач тудын книгалаж гыч  марий пӱртӱсын моторлыкшо, сылнылыкше, поянлыкше нерген пален налына. Таче урокыштына тудын произведенийлаж гыч ужаш –влак йонгаш тӱналыт.

3. У темыш куснымаш.
8 слайд.
Мутер диктант. 
Заданий: лингвистический термин – влакым марла чын каласыза.
Словосочетаний (муткылдыш), предложений (ойлончо), главный – член – влак (тӱн член – влак), второстепенный член – влак (ешарыме член –влак), савырныммут (обращений), повествовательный предложений (увертарыше ойлончо), препинаний знак (чарналтыш пале), простой предложений, сложный предложений.
- Могай термин – влакым ме эше огына пале? Тугеже ме таче мо нерген ойлаш тӱналына? (Теме деке куснымаш)
9 слайд. Простой предложений – тыглай ойлончо
             Сложный предложений – кыдежан ойлончо.
Тетрадеш  тачысе темым возена: Тыглай да кыдежан ойлончо.
Доскаште кӱчык текст пуалтын, тудым марлашке кусарен возаш. (Доскаште да тетрадьыште). 
10 слайд.
Наступает декабрь, дни стоят холодные. Мы готовимся к встрече зимы. Все ждут зимних морозов.
11 слайд.
(Декабрь лишемеш, игече йӱштӧ шога. Ме телым вашлияш ямдылалтына. Чылан теле йӱштым вучат).
Заданий: кажне ойлончышто грамматический рӱдым удыралза.
- Могай нелылык вашлиялте?  Кудо ойлончым лончылаш нелырак, могайжым ме але лончылен огынал? (Кыдежан ойлончым лончылымо огыл, чарналтыш палым шындыме нергенат огына пале).
- Тугеже ончылнына могай задачым шындена?
( Кыдежан ойлончо нерген пален налаш, чарналтыш палым кунам шындымым шарнен кодаш).
Теорий почеш паша. Учебникысе правил. С.51.
Доска ончылно ик ойлончым член шот дене лончылена. (Пырля).
Колызо – влак ий ӱмбалне шинчылтыт, сонарзе – влак чодыраште коштыт. (А.Мичурин – Азмекей).
Схемым ончыктымаш.
[1. ], [2. ].
12 слайд.
Физкультминутко. Чылан кынелыт.
- Пурла киддам нöлталза, кöн таче сай кумылжо.
- Шола киддам нöлталза, кöн декабрьыште шочмо кечыже.
- Пурла киддам нöлталза, кö таче сайын пашам ышта.
- Шола киддам нöлталза, кö У ийлан пӧлекым вуча.
- Кок киддам нöлталза, кö ача-авам, коча- ковам йӧрата;
       - Ынде шинча  дене мужырдам саламлыза.
- Верышкыда шинчын кертыда.

4. Шинчымашым шуарымаш.
А.Мичурин-Азмекейын «Декабрь» текстше почеш паша. (Текст кажныжын ончылно кия).
13 слайд.
Заданий: текстым лудын лекса,
1 тӱшка текстыште тыглай ойлончын грамматический рӱдыжым, а 2 тӱшка кыдежан ойлончын рӱдыжым палемда, чарналтыш палым шындымым умылтара.
Декабрь – эртыше ийын пытартыш, а у телын первый тылзыже.Шыже пагыт деч тудо ош тӱсшӧ дене ойыртемалтеш. Мландӱмбалым, ерла ден энерлам, оралте леведышлам пӱтынек лум леведын.(…) Вуй ӱмбалнысе кавам вудакарак тӱсан пыл петырен, садлан кече мландӱмбак  ончен ок керт.
Чӱчкыдынак лум лумеш.  (…) Коклан кутко муно гай шӱраш лум йога, а йӱштырак кечыште пушкыдо да пеш куштылго пырче – влак чонештылыт.(…)
А лум йога да йога. Тек йога. Декабрь – лум толмо тылзе.

5. Иктешлымаш. 
Схемылан келшыше ойлончым шонен возаш.
[1. ], [2. ].
Теорийым ушештарымаш. Кластерым чонымаш. (пырля).
14 слайд.

6. Рефлексий.
Доска ончылно лышташан пушенге шога, тудым пелыгыч шелме.  1-ше тӱшка шола велан пӱртӱс нерген тыглай ойлончым чонен пижыкта, кокымшо тӱшка – кыдежан ойлончым.
15 слайд.
Йоча- влак иктешлен каласат.
Урок онай ыле…
Нелылык шижалте…
Мый  пален нальым…
16 слайд.
7. Мӧнгысӧ паша.
1.  96 паша. 51с.
2. «Пӱртӱс»  темылан 5 тыглай да 5 кыдежан ойлончым чонаш.
3. « Молан пӱртӱсым аралыман?» темылан сочиненийым возаш. (Тыглай да  кыдежан ойлончылам кучылташ)

-  Кызыт мый уэш эпиграф дек пӧртылнем ыле: «Айдеме,  могай тый онай улат!»
17 слайд.
«Шагал огыл лӱмдена айдемым шке лӱмжӧ дене. Шагал годым – жапыштыже. Шагал годым -  уло йӱкын. А ятырже годым айдемын чын лӱмжым огынат пале.
Пӱртӱс нерген воза, манына, Александр Степанович Ятманов. «Пӱртӱс муро» манынак лӱмда марий писатель Мичурин – Азмекей шке книгажымат. А могай тудын муро онартышыже? Кузе манаш тудын лӱмжым?
Тиде лӱмжӧ – пӱртӱс мурызо». Теве тыгеракын Валентин Колумбын шулдыран ойжо дене кошартынем ыле урокнам. Тау!

